0.0.1 pathamanidanasuttam

1. tinimani bhikkhave nidanani kammanam samuda-
yaya. katamani tini: lobho nidanam kammanam sa-
mudayaya. doso nidanam kammanam samudayaya.
moho nidanam kammanam samudayaya.

2. yam bhikkhave lobhapakatam kammam lobhajam
lobhanidanam lobhasamudayam. tam kammam aku-
salam, tam kammam savajjam, tam kammam dukkha-
vipakam, tam kammam kammasamudayaya samvat-
tati. na tam kammam kammanirodhaya samvattati.

3. yam bhikkhave dosapakatam kammam dosajam do-
sanidanam dosasamudayam, tam kammam akusalam,
tam kammam savajjam, tam kammam dukkhavipakam,
tam kammam kammasamudayaya samvattati. na tam
kammam kammanirodhaya samvattati.

4. yam bhikkhave mohapakatam kammam mohajam
mohanidanam mohasamudayam, tam kammam akusa-
lam, tam kammam savajjam, tam kammam dukkhavi-
pakam, tam kammam kammasamudayaya samvattati.
na tam kammam kammanirodhaya samvattati. imani
kho bhikkhave tini nidanani kammanam samudayaya.

5. tinimani bhikkhave nidanani kammanam samuda-
yaya. katamani tini: alobho nidanam kammanam sa-
mudayaya. adoso nidanam kammanam samudayaya.
amoho nidanam kammanam samudayaya.



6. yam bhikkhave alobhapakatam kammam alobha-
jam alobhanidanam alobhasamudayam, tam kammam
kusalam, tam kammam anavajjam, tam kammam su-
khavipakam, tam kammam kammanirodhaya samvat-
tati. na tam kammam kammasamudayaya samvattati.

7. yam bhikkhave adosapakatam kammam adosajam
adosanidanam adosasamudayam, tam kammam kusa-
lam, tam kammam anavajjam, tam kammam sukha-
vipakam, tam kammam kammanirodhaya samvattati.
na tam kamma kammasamudayaya samvattati.

8. yam bhikkhave amohapakatam kammam amoha-
jam amohanidanam amohasamudayam. tam kammam
kusalam, tam kammam anavajjam, tam kammam su-
khavipakam, tam kammam kammanirodhaya samvat-
tati. na tam kammam kammasamudayaya samvattati.
imani kho bhikkhave tini nidanani kammanam samu-
dayaya'ti.

